
PRAKTIKUM KURSUS  DALAM PERKHIDMATAN (KDP) 14 MINGGU

PROGRAM PEMULIHAN KHAS SEKOLAH KURANG MURID (SKM)

1. LATAR BELAKANG

Latihan penguruan dalam perkhidmatan menerusi Kursus Dalam Perkhidmatan 14 Minggu Program Pemulihan Khas Sekolah Kurang Murid menjadikan praktikum sebagai satu aspek penting dalam kurikulumnya. Program Praktikum ialah suatu pengalaman pembelajaran yang kontekstual berdasarkan persekitaran sekolah dan bilik darjah.  Sehubungan itu, garis panduan ini disediakan untuk menyelaraskan pelaksanaan program praktikum  yang dikendalikan oleh  Institut Pendidikan Guru.

2.
KONSEP

Praktikum merupakan satu saluran yang memberi peluang kepada peserta kursus mengamalkan pengetahuan, kemahiran dan nilai keguruan secara reflektif dalam situasi sebenar di bilik darjah dan sekolah. Kejayaan pelaksanaan program ini banyak bergantung pada perkongsian pintar dan permuafakatan antara Institut Pendidikan Guru, sekolah dan agensi-agensi lain yang berkaitan.

3.
OBJEKTIF  

Melalui program praktikum ini, peserta kursus dapat:

i. menyepadukan teori dan amali dalam menjalankan aktiviti-aktiviti pengajaran pembelajaran di kelas pemulihan khas

ii. mengaplikasikan pelbagai strategi dan kemahiran pengajaran dan pembelajaran yang sesuai dengan bidang pengkhususan;

iii. memupuk sikap positif, meningkatkan jati diri, kualiti dan akauntabiliti profesion keguruan.

4.
PROSEDUR PELAKSANAAN 

4.1 Prosedur Umum

Penempatan peserta kursus adalah dibuat secara pemuafakatan antara Institut Pendidikan Guru dan sekolah dengan persetujuan Jabatan Pelajaran Negeri (JPN).

i. Peserta kursus ditempatkan sama ada di sekolah asal atau di sekolah kurang murid yang bersesuaian dengan bidang kursus dalam lingkungan 25km dari Institut Pendidikan Guru. 

ii. Tempoh pelaksanaan program praktikum ialah 4 minggu.

4.2 Prosedur Pelaksanaan  Praktikum

i Bilangan waktu mengajar

a. Minimum 8 waktu seminggu dan maksimum 10 waktu seminggu.

b. Peserta kursus wajib mengajar mata pelajaran pengkhususan iaitu 2/3 daripadanya Bahasa Melayu dan 1/3 Matematik dalam seminggu.
ii Bilangan Penyeliaan

a. Penyeliaan hendaklah berasaskan pencerapan klinikal (Lampiran 1).

b. Peserta akan diselia 3 kali termasuk sekali untuk prapenyeliaan.

c. Bimbingan berterusan mesti diamalkan sepanjang praktikum.

d. Penilaian hanya dibuat selepas bimbingan diberikan.

iii Penilaian

a Peserta kursus akan dinilai sebanyak dua kali oleh pensyarah pembimbing dengan menggunakan Borang PR 4 (Lampiran 3) dan sekali oleh pengurus sekolah dengan menggunakan Borang PR 5 (Lampiran 4).

b Rumusan markah akhir penilaian praktikum diisi oleh pensyarah pembimbing dengan menggunakan borang PR 6 (Lampiran 5).

5.
PERANAN DAN TANGGUNGJAWAB PESERTA KURSUS

a. Menghadiri taklimat praktikum. 

b. Memahami dan menghayati objektif praktikum. 

c. Berbincang dengan pensyarah pembimbing untuk mencapai persefahaman tentang peranan dan tanggungjawab semasa praktikum.

d. Membina hubungan profesional dengan pengurus sekolah dan staf sekolah.

e. Hadir di sekolah sepanjang tempoh praktikum.

f. Mematuhi dan mengamalkan etika keguruan, peraturan Institut Pendidikan Guru dan peraturan sekolah.

g. Menghantar senarai tugas, jadual waktu, takwim sekolah dan maklumat-maklumat lain kepada Institut Pendidikan Guru pada minggu pertama praktikum.

h. Melengkapkan Borang K (Lampiran 6) dan buku kehadiran sekolah setiap hari persekolahan dan aktiviti anjuran sekolah.

i. Menyediakan portfolio praktikum (rujuk Lampiran 9) yang mengandungi dokumen berkaitan dengan praktikum termasuklah borang-borang PR 4.

j. Mendapatkan sukatan pelajaran atau maklumat lain yang berkaitan daripada sekolah.

k. Membuat rancangan pengajaran bagi semester, mingguan dan harian.

l. Membuat persediaan mengajar yang lengkap sebelum melaksanakan pengajaran mengikut bilangan waktu mengajar yang telah ditetapkan.

m. Merancang pengajaran bersama-sama pihak sekolah.

n. Melaksanakan pengajaran yang sesuai dengan keperluan sekolah dan kurikulum kursus.

o. Mengamalkan penulisan refleksi dan penulisan jurnal sepanjang praktikum berdasarkan Panduan Penulisan Jurnal (Lampiran 7).

p. Menyerahkan borang kehadiran praktikum (Borang K – Lampiran 6) kepada Ketua Unit Praktikum pensyarah pembimbing sebaik sahaja tamat praktikum.

6.
PERANAN DAN TANGGUNGJAWAB PENSYARAH PEMBIMBING

a. Menerima pelantikan sebagai pensyarah pembimbing daripada Pengarah Institut Pendidikan Guru.

b. Menghadiri taklimat praktikum. 

c. Menggunakan Garis Panduan Praktikum Program Pemulihan Khas Sekolah Kurang Murid untuk melaksanakan tanggungjawab membimbing dan menilai praktikum.

d. Melaksanakan prapenyeliaan praktikum untuk membimbing peserta kursus dengan menggunakan Borang PR 3 (Lampiran 2) dan menjalin hubungan profesional dengan pihak sekolah.

e. Melapor kemajuan peserta kursus dari semasa ke semasa kepada pihak Institut  Pendidikan Guru.

f. Menyiapkan rekod dan dokumen bimbingan/penyeliaan yang kemas kini.

g. Memaklumkan secara bertulis kes-kes khas yang memerlukan perhatian Jawatankuasa Induk Praktikum Institut Pendidikan Guru dan pihak sekolah dengan segera.

h. Menyemak perancangan pengajaran dan kandungan portfolio peserta kursus dan memberikan bimbingan secara pencerapan klinikal (rujuk Lampiran 1).

i. Menyelia secara tersebar sepanjang tempoh praktikum dengan menggunakan Borang PR 4.

j. Memantau prestasi peserta kursus sepanjang tempoh praktikum.

k. Membimbing peserta kursus ke arah perkembangan sahsiah keguruan.

l. Melengkapkan Borang PR 6 iaitu Rumusan Markah Akhir Praktikum (rujuk Lampiran 5) dan menyerahkannya kepada Ketua Unit Praktikum (KUPR). 

7.
PERANAN DAN TANGGUNGJAWAB JAWATANKUASA INDUK PRAKTIKUM INSTITUT PENDIDIKAN GURU (JKIPIPG)

a. Menentukan dasar pelaksanaan praktikum.

b. Menjalankan pemantauan pelaksanaan praktikum.

c. Menjalankan rentasan untuk menentukan kes-kes istimewa.

d. Membuat lawatan perbincangan ke sekolah-sekolah untuk menyelesaikan masalah kritikal, jika ada.

e. Mengadakan mesyuarat untuk membincangkan kes-kes khas seperti penangguhan, pertukaran pusat, melengkapkan tempoh praktikum, gagal, disiplin dan tatatertib.

f. Menyediakan laporan praktikum untuk makluman dan tindakan BPG.

g. Mengadakan / menghadiri mesyuarat penyelarasan peserta kursus.

8.
PERANAN DAN TANGGUNGJAWAB PASUKAN PENGURUSAN PRAKTIKUM

a. Melaksanakan dasar praktikum yang ditetapkan.

b. Memberi taklimat kepada peserta kursus, pensyarah pembimbing dan pengurus sekolah.

c. Merancang dan menguruskan penempatan peserta kursus dan pensyarah pembimbing.

d. Menguruskan surat lantikan pensyarah pembimbing.

e. Memastikan kelancaran perjalanan praktikum.

f. Menguruskan pengumpulan dokumen dan rekod praktikum.

g. Menguruskan keputusan praktikum sebelum disahkan oleh JKIPIPG dan diserahkan kepada Ketua Unit Peperiksaan (KUP).

h. Menyediakan dokumen dan laporan kes-kes khas untuk dibawa ke mesyuarat JKIPIPG.

9.
PERANAN DAN TANGGUNGJAWAB PENGURUS SEKOLAH

a. Menubuhkan Jawatankuasa Praktikum di peringkat sekolah.

b. Memberi taklimat kepada peserta kursus tentang organisasi sekolah dan pelaksanaan praktikum.

c. Memberi jadual waktu dan takwim sekolah kepada peserta kursus serta berunding tentang pelaksanaan aktiviti sepanjang tempoh praktikum.

d. Memantau tingkah laku peserta kursus dan memberitahu secara bertulis kepada pihak Institut Pendidikan Guru  apabila berlaku kes salah laku peserta kursus. 

e. Menyemak dan mengesahkan rancangan / aktiviti peserta kursus.

f. Mengesahkan kehadiran peserta kursus dengan menandatangani Borang K.

g. Membuat penilaian terhadap peserta kursus dengan menggunakan Borang PR 5 (Lampiran 4).

h. Mengambil tahu hal-hal berkaitan dengan kebajikan peserta kursus dan membuat tindakan susulan.

i. Memastikan segala tindakan berkaitan dengan pelaksanaan praktikum dilaksanakan dengan sempurna.

10.
KEHADIRAN 

a. Kehadiran peserta kursus dalam praktikum adalah 100%.

b. Tindakan bagi kehadiran yang kurang daripada 100% “dengan kebenaran” adalah seperti ditunjukkan dalam Jadual 1.

“PERKARA-PERKARA MUSTAHAK YANG MEMBOLEHKAN PESERTA KURSUS MENINGGALKAN PRAKTIKUM (CUTI) DENGAN KEBENARAN OLEH PENGARAH ATAU TIMBALAN PENGARAH INSTITUT PENDIDIKAN GURU BERKAITAN TETAPI TIDAK MELEBIHI 30% DARIPADA JUMLAH HARI PRAKTIKUM.”

· Peserta kursus jatuh sakit atau cedera. Pengesahan oleh doktor / pegawai perubatan adalah diperlukan.

· Menjadi saksi atau terlibat dalam perbicaraan kes mahkamah.

· Keluarga terdekat meninggal dunia.

· Peristiwa luar jangkaan dan keadaan kecemasan.

· Sebab-sebab lain yang diberi kebenaran oleh Pengarah atau Timbalan Pengarah Institut Pendidikan Guru / pihak pengurus sekolah.

Jadual 1: Tindakan Bagi Kes Kehadiran Praktikum Kurang Daripada 100%

	Kehadiran Praktikum
	Tindakan

	90 % ke atas
	JKIPIPG akan menentukan sama ada peserta kursus perlu  melengkapkan kehadiran praktikum atau tidak.

	70% - 89.9%
	Peserta kursus wajib melengkapkan kehadiran praktikum

	Kurang daripada 70%
	Peserta kursus wajib mengulang keseluruhan praktikum.


c. Kehadiran praktikum yang kurang daripada 100% tanpa sebab/tanpa kebenaran, kesnya akan dirujuk kepada pihak berkuasa tatatertib untuk tindakan tatatertib.

NOTA:
SYARAT PENANGGUHAN PRAKTIKUM

i. Penangguhan tidak boleh melebihi tempoh satu tahun dari tarikh berkuatkuasa penangguhan. 

ii. Peserta kursus mesti memohon dan mendapatkan pengesahan daripada institut asal mereka untuk menyempurnakan praktikum selepas penangguhan.

iii. Peserta kursus tidak layak membuat sebarang tuntutan berkaitan dengan praktikum dalam masa penangguhan.  

iv. Peserta kursus diletakkan di bawah bimbingan dan penyeliaan institut asal masing-masing kecuali mendapat kelulusan Pengarah Bahagian Pendidikan Guru (BPG).

11.
KES GAGAL 

a. Sekiranya peserta kursus disahkan GAGAL dalam praktikum oleh Jawatankuasa Induk Praktikum Institut Pendidikan Guru (JKIPIPG), peserta tersebut dikehendaki mengulang praktikum sepenuhnya.

b. Peserta kursus diberi peluang mengulang praktikum sekali sahaja.

12.
SYARAT TAKSIRAN PRESTASI PESERTA KURSUS DALAM PRAKTIKUM

a Prestasi peserta kursus dalam praktikum diputuskan mengikut gred seperti yang ditetapkan dalam Perintah Peperiksaan dan Penilaian Pendidikan Guru yang dikeluarkan oleh Lembaga Peperiksaan Pendidikan Guru (LPPG), Bahagian Pendidikan Guru.
b Keputusan JKIPIPG adalah muktamad.

